
shrIshivavarNamAlA stotram

ஶ்ரீஶிவவர்ணமாலா அத²வா பரமஶிவாக்ஷரமாலிகாஸ்தோத்ரம்

ஹர ஸாம்ப³ஸதா³ஶிவ ஸாம்ப³ஸதா³ஶிவ ஸாம்ப³ஸதா³ஶிவ ஸாம்ப³ஶிவ ॥
த்⁴ருவபத³।
அத்³பு⁴தவிக்³ரஹ அமராதீ⁴ஶ்வர அக³ணிதகு³ணக³ண அம்ரு’தஶிவ ।
ஸாம்ப³ஸதா³ஶிவ ஸாம்ப³ஸதா³ஶிவ ஸாம்ப³ஸதா³ஶிவ ஸாம்ப³ஶிவ ॥ 1

ஆநந்தா³ம்ரு’த ஆஶ்ரிதரக்ஷக ஆத்மாநந்த³ மஹேஶ ஶிவ ।
இந்து³கலாத⁴ர இந்த்³ராதி³ப்ரிய ஸுந்த³ரரூப ஸுரேஶ ஶிவ ।
ஈஶ ஸுரேஶ மஹேஶ ஜநப்ரிய கேஶவஸேவிதபாத³ ஶிவ ।
உரகா³தி³ப்ரியபூ⁴ஷண ஶங்கர நரகவிநாஶ நடேஶ ஶிவ ।
ஊர்ஜிததா³நவநாஶ பராத்பர ஆர்ஜிதபாபவிநாஶ ஶிவ ।
ரு’க்³வேத³ஶ்ருதிமௌலிவிபூ⁴ஷணரவிசந்த்³ராக்³நி த்ரிநேத்ர ஶிவ ।
ரூ’ப மநாதி³ ப்ரபஞ்ச விலக்ஷண தாபநிவாரணதத்த்வ ஶிவ ।
லு’ங்க³ஸ்வரூப ஸர்வபு³த⁴ப்ரிய மங்க³ளமூர்தி மஹேஶ ஶிவ ।
லூ’ஊதாதீ⁴ஶ்வரரூபப்ரிய ஶிவ வேதா³ந்தப்ரியவேத்³ய ஶிவ । 10

ஏகாநேக ஸ்வரூப விஶ்வேஶ்வர யோகி³ஹ்ரு’தி³ப்ரியவாஸ ஶிவ ।
ஐஶ்வர்யாஶ்ரய சிந்மய சித்³க⁴ந அச்யுதாநந்த மஹேஶ ஶிவ ।
ஓங்காரப்ரிய உரக³விபூ⁴ஷண ஹ்ரீங்காராதி³ மஹேஶ ஶிவ ।
ஔரஸலாலித அந்தகநாஶந கௌ³ரீஸமேத மஹேஶ ஶிவ ।
அம்ப³ரவாஸ சித³ம்ப³ரநாயக தும்பு³ருநாரத³ஸேவ்ய ஶிவ ।
ஆஹாரப்ரிய ஆதி³கி³ரீஶ்வர போ⁴கா³தி³ப்ரிய பூர்ண ஶிவ ।
கமலாஸ்யார்சித கைலாஸப்ரிய கருணாஸாக³ர காஶி ஶிவ ।
க²ட்³க³ஶைலம்ரு’து³ட⁴க்காத்³யாயுத⁴ விக்ரமரூப விஶ்வேஶ ஶிவ ।
க³ங்கா³கி³ரிஸுதவல்லப⁴ கு³ணஹித ஶங்கர ஸர்வஜநேஶ ஶிவ ।
கா⁴துகப⁴ஞ்ஜந பாதகநாஶந கௌ³ரீஸமேத கி³ரீஶ ஶிவ । 20

ஙஙஶ்ரிதஶ்ருதிமௌலிவிபூ⁴ஷண வேத³ஸ்வரூப விஶ்வேஶ ஶிவ ।
சண்ட³விநாஶந ஸகலஜநப்ரிய மண்ட³லாதீ⁴ஶ மஹேஶ ஶிவ ।
ச²த்ரகிரீடஸுகுண்ட³லஶோபி⁴த புத்ரப்ரிய பு⁴வநேஶ ஶிவ ।

ஜந்மஜராம்ரு’திநாஶந கல்மஷரஹித தாபவிநாஶ ஶிவ ।
ஜ²ங்காராஶ்ரய ப்⁴ரு’ங்கி³ரிடிப்ரிய ஓங்காரேஶ மஹேஶ ஶிவ ।
ஜ்ஞாநாஜ்ஞாநவிநாஶக நிர்மல தீ³நஜநப்ரிய தீ³ப்த ஶிவ ।
டங்காத்³யாயுத⁴தா⁴ரண ஸத்வர ஹ்ரீங்காரைத்³ய ஸுரேஶ ஶிவ ।
ட²ங்கஸ்வரூப ஸஹகாரோத்தம வாகீ³ஶ்வர வரதே³ஶ ஶிவ ।
ட³ம்ப³விநாஶந டி³ண்டி³மபூ⁴ஷண அம்ப³ரவாஸ சிதீ³ஶ ஶிவ ।
ட⁴ண்ட⁴ண்ட³மருக த⁴ரணீநிஶ்சல டு⁴ண்டி⁴விநாயகஸேவ்ய ஶிவ । 30

ணலிநவிலோசந நடநமநோஹர அலிகுலபூ⁴ஷண அம்ரு’த ஶிவ ।
தத்த்வமஸீத்யாதி³ வாக்யஸ்வரூபக நித்யாநந்த³ மஹேஶ ஶிவ ।
ஸ்தா²வர ஜங்க³ம பு⁴வநவிலக்ஷண பா⁴வுகமுநிவர ஸேவ்ய ஶிவ ।
து:³க²விநாஶக த³லிதமநோந்மந சந்த³நலேபித சரண ஶிவ ।
த⁴ரணீத⁴ர ஶுப⁴ த⁴வளவிபா⁴ஸ்வர த⁴நதா³தி³ப்ரிய தா³ந ஶிவ ।
நாநாமணிக³ணபூ⁴ஷண நிர்கு³ண நடஜநஸுப்ரியநாட்ய ஶிவ ।
பந்நக³பூ⁴ஷண பார்வதிநாயக பரமாநந்த³ பரேஶ ஶிவ ।
பா²லவிலோசந பா⁴நுகோடிப்ரப⁴ ஹாலாஹலத⁴ர அம்ரு’த ஶிவ ।
ப³ந்த⁴விநாஶந ப்³ரு’ஹதீ³ஶாமரஸ்கந்தா³தி³ப்ரிய கநக ஶிவ ।
ப⁴ஸ்மவிலோபந ப⁴வப⁴யநாஶந விஸ்மயரூப விஶ்வேஸ ஶிவ । 40

மந்மத²நாஶந மது⁴பாந ப்ரிய மந்த³ரபர்வதவாஸ ஶிவ ।
யதிஜநஹ்ரு’த³யநிவாஸித ஈஶ்வர விதி⁴விஷ்ண்யாதி³ஸுரேஶ ஶிவ ।
ராமேஶ்வரரமணீயமுகா²ம்பு³ஜ ஸோமஶேக²ர ஸுக்ரு’தி ஶிவ ।
லங்காதீ⁴ஶ்வர ஸுரக³ணஸேவித லாவண்யாம்ரு’தலஸித ஶிவ ।
வரதா³ப⁴யகர வாஸுகிபூ⁴ஷண வநமாலாதி³விபூ⁴ஷ ஶிவ ।
ஶாந்திஸ்வரூப ஜக³த்த்ரய சிந்மய காந்திமதீப்ரிய கநக ஶிவ ।
ஷண்முக²ஜநக ஸுரேந்த்³ரமுநிப்ரிய ஷாட்³கு³ண்யாதி³ஸமேத ஶிவ ।
ஸம்ஸாரார்ணவ நாஶந ஶாஶ்வத ஸாது⁴ஹ்ரு’தி³ப்ரியவாஸ ஶிவ ।
ஹர புருஷோத்தம அத்³வைதாம்ரு’தபூர்ண முராரி ஸுஸேவ்ய ஶிவ ।
லாலிதப⁴க்தஜநேஶ நிஜேஶ்வர காம் நடேஶ்வர காம ஶிவ । 50

க்ஷரரூபாதி³ப்ரியாந்வித ஸுந்த³ர ஸாக்ஷி ஜக³த்த்ரய ஸ்வாமி ஶிவ ।
ஸாம்ப³ஸதா³ஶிவ ஸாம்ப³ஸதா³ஶிவ ஸாம்ப³ஸதா³ஶிவ ஸாம்ப³ஶிவ ॥ 51

இதி ஶ்ரீஶிவவர்ணமாலாஸ்தோத்ரம் ।
ஶ்ரீபரமேஶ்வரமாத்ரு’காவர்ணமாலாஸ்தோத்ரம்

